
Annegret Engel-Weinert

Da Struwwelpeter
Lustige Geschichtn und spuallige Bilder
vom Hoffmann Heinrich

- Wie's bee ins in Nederschlesien geredt wurn is -

Vurneweg

Kinder, wenn er artig sed,

Kimmt duas Christkindang ons Bett.
Wenn er eire Suppe afit

Und duas Brot au nich vergalit,
Wenn er kinn Radau tut machn,
Wenn er speelt mit eiern Sachn,

Und beng DroBnrimspaziern

Eich om Handang scheen luft fiehrn,
Kriggt er Speelzeug, satt ock hee,
Und a Bichang is dabee,

Da Struwwelpeter

Satt ock maul, dau steht er,
Inse Struwwelpeter!

Naale hot er guar zum Krotzn
On a ganz beschiBne Totzen.

Labt se ganz und guar nich schneedn,

Kémmn kuann er au nich leedn.
Und dau Lachn olle Lojte:
»Struwwelpeter, scham deech hojte!*

De Geschichte vum beesen Fredrich

Da Frederich, da Frederich,

Wuas wuar duas doch a Beesewicht!
De Fliegn tuat er einzeln fangn,

De Kotzn hot er oufgehangn;

Se Stiehlang schlug er kurz und kleine,
A Fliegn rif} er oos de Beine,

Dan Vogln tuat er Fadern klaun,

See Gretang hot er au gehaun.

Am Burne stund da Hund, da Kolle,
Trunk Wosser durte mit seng Molle.
Dau is da Fredrich hegeschlichn,

Er will a Hund dabee awischn.

A heibt a Hund, und da tit hojln,

A hut ja au schun lauter Bojln.

Dau hot er ehn ins Bein gebissn
Und hots em beinah obgerissn.

Dau muflt er schreen, da Frederich.
Und hojln tuat er jimmerlich.

Da Hund rannt heim, und in seng Molle
Hot er de Petsche, inser Kolle.

Im Bett liat Fredrich sich nu im,
Und s tuat en zwickn in a Binn.

Da Dukta tuat au bee em sitzn,
Guab Medizin und lieB en schwitzn.




Da Hund hot in seng Stuhl gesassn,
Hot au dan Kuchn ganz gegassn;
A frual} de groBe Laberwurscht,

Da Ween wuar gutt, er hut halt Durscht.

De Petsche lag bee ehm darneder;
Da Fredrich kriegt se nimmer weder.

De guar oarge Geschichte vun dan
Strechhilzang

Paulinang, die is hojt daheime,

De Ellern liefin se alleine.

Dau is se he und har gehopst

Und durch duas ganze Hoos getropst.
Dau sieht se - ach wie is duas scheen -
De Strechhilzang so voar seech stehn.
»A", suat se, ,,duas is mer guar recht,

Zum Speelzeeg is duas guar nich schlecht.

Ich streech eis ua, jitz so ganz sacht,
De Mutter hots jo au gemacht.*

Und Minz und Maunz, de Kotzn,

De streckn ehre Totzn;

Se schreen: ,,Du gehst dau glei kaputt!
Da Vuata hot dersch au gesuat.

Miau, mio, mio, miau,

Schmeel} weg, du bist doch sunst so
schlau!*

Paulinang heert nich uff de Kotzn;
Duas Hilzang tit schun richtig protzn,
Duas flackert lustig. is so scheen,

Nu satt ock au maul richtig hee.

Duas Majen tit sich so oarg frian

Und in da Stouwe rimspaziern.

Und Minz und Maunz, de Kotzn,

De strecken ehre Totzn;

Se schreen: ,,Du gehst dau glei kaputt!
Da Mutter hot dersch au gesuat.

Miau, mio, mio, miau,

Schmeel hee, sunst brennste noch
darnau!*

O wei, nu hots duas Kleid derwischt,
De Schirze brennt zu ollerirscht.

De Hand tit brenn und au duas Hoar,
Duas Kind is hee, stellt eich duas voar.
Und Minz und Maunz die pldrrm:
»Will ins denn kinner heern?

Kummt ock, ehr Lojte, sott ock zu,
Duas Feier liBt em keine Ruh.

Miau, mio, mio miau,

Halft ock, es is baal nischt meh dau.”

Nu is hie olles guar verbrannt,

Duas orme Kind und au de Hand.
Hie liegt bloB noch a bissang Osche
Und beide Schuhang mit da Losche.

Und Minz und Maunz, die klinn,
Die sitzen uff a Binn.

.-Miau, mio, mio, miau,

De Ellern stehn alleine dau*.

Se hojlen Rutz und Wosser,
Wardn daubee immer nosser.

De Geschichte vun dan beesen Jungn

Huste schun gesahn, om Tor

Dau spaziert a klinner Mohr?

De Sunne liefin keine Ruh,

Dau nuahm er halt a Schirm dazu.
Duas sag da Ludwig und da rannt.
A huat duas Fahnang in da Hand.
Da Kaspar hutte flinke Beine,

De Brazel uaf er ganz alleine.
Und au da Willem mit seng Reifn.



Da kunnte duas nich ganz begreifn.

Die tuaten schrejen und au lachn:
»Wuas macht duas Mohrang bloB fa
Sachn?

-Wie kuan ma seech so dreckig machn?

Dau satt ock hee, wuas isn duas?

Da Niklas und see TintenfualR.

Da suat: , Jitz heert er orscht maul zu!
Duas Mohrang luBt ock hibsch in Ruh!
Duas is halt nich so weef} wie ehr

Un kuann doch salber nischt dafeer.*

Die Jungn, die tuatn guar nich fulgn.
Dan Niklas tuaten se verulkn

Un lachtn darnau immer meh.

Dam Mohrang tuat duas richtig weh.

Duas krénkt dan Nikolaus so richtig,
A nuahm de Sache nu orscht wichtig,
A packt de Jungn jitz recht feste

Om Kuppe, Rucke, Orm und Weste.
Ludwig und Willem, du konnsts heern,
Da Kasper will sich guar noch wehrn.
A tunkt se in de Tinte ree,

De Jungn de krischen Ach und Weh.
Die mufltn ree und noch ganz tief,

Bis dual} da Kasper ,,Feier!* rief.

Nu satt ock irscht maul richtig hee:
So schworz seen jitze olle dree,

Und darnau gehen se spaziern,

Da Mohr, da tit se au noch fiehrn.
Und hiitten se nich ebertreebm,

Dau werdn se scheen weef gebleebm.

De Geschichte vun dan wildn Jager

Da Jager zug seech hojte ua,

Om Rockang wuar noch guar nischt drua,
Nuahm Finte, Pulver und duas Rénzang
Und rannte los, als wirsch a Tinzang.

De Brille hutt er uff da Nuase.

Wuas wullt er schiein? Ach, da Huase.
Da suaf} jo durt im grienen Kohl,

Lacht laut, duas tuat em richtig wohl.

De Sunne schien oarg dulle runter,

Dau wuar da Jager guar nich munter.

A hott seech baal ins Gras geliat

Beng Huasang, satt, wie duas seech friat.
Da Jager wuar flink eegeschlaufen,

Da Kleine brochte nu blof laufen,

De Flinte nuahm er und de Brille

Und rannte furt ganz leese, stille.

De Brille uff sam kurzen Nuasang,

De polite jetze insern Huasang.

Nu hotts noch duas Gewehr gestreckt.
Da Jager da wuar oarg aschreckt.

A hopst und rennt und schreet glei los:
,»Ehr Lojte kummt ock. halft mer blof!=

Da Jager rannte jitz so richtig

Zum Burne hee, und duas wuar wichtig.
A hopste ree, duas wuar de Finte,

Duas Huasang schufy en mit da Flinte.

De Jagern sag zum Fanster roos,

De Kaffeetosse uffim SchoB.

Die schual duas Hasang ganz kaputt.
Duas Weeb plérrt laut: Nu is es gutt!™
Doch bee dam Burne durt im Gruase



Dau sual} ja noch da kleine Huase.

Kriggt heiin Kaffee uff de Nuase

Und schreet: ,,Nu hua ich anne Bluase!
A hojlt: ,,Wuas hott mech dau verbrannt?“
Und hutt a Leffl in da Hand.

De Geschichte vam Doomnlecker

»Konrad, hoste jitz gehurt,

Du bleebst dau und ich geh furt.
See hisch artig, see nich dumm,

Bis ich darnau weederkumm.

Un nu, Konrad, jitz heer hee,
Doomnleckn gibts nich meh,

Denn da Schneider, inse Bube,
Kimmt uff eimaul in de Stube,
Schnett se ob - wuas is dabee? -
Wie Papier, dau bleebt nischt meh!“

Konrad winkt. Er is nich foul,
Steckt a Doomn ree ins Moul.,

Krach, dau geht de Teere ouf,
Und da Schneider da kimmt drouf
Zu dam Jungn, zu dam dummn,
Darde hut a Doomn genummn.

Au de Schare die beeBt zu,

LBt dam Jungn keine Ruh;

Die is grofl und schorf und schwier,
Und da Konrad da schreet sihr.

Wie de Mutta is gekummn,

Sieht se orscht maul noch dam Jungn:
Ohne Doomn - ach und weh! -

Die seen olle beide hee.

De Geschichte vum Kasper, dar de
Suppe nich afin wullt

Da Kasper, ach! wuas wuar da rund,
A storka Junge und gesund.

De Backn wortn richtig rot,

De Suppe ual} er und see Brot.
Doch uff' amaul, dau wurd er beese;
»De Suppe*, schrie er nich so leese,
,»Nel, nel, die Suppe afl ich nicht,
Hojt af} ich meene Suppe nich!*

Im andern Tage, satt ock gur,

Da Kasper schun veel dinner wur.
Dau wuard er glei nochmaul so beese:
,»Ich al} nicht und ich bee nich leese,
Nei, nei, die Suppe af} ich nicht,

Hojt a3 ich meene Suppe nich!*

Nu kuam halt noch da dritte Tag.

Wie Kasper dau de Suppe sag -

A wuar nu schun so richtig derre -

Dau tuat's glei los gehn, duas Geplirre:
»Ick af} nich, macht ock kei Gezerre!
Nei, nei, die Suppe a3 ich nich,

Hojt a3 ich meene Suppe nich!“

Da vierte Tag, da kuam jetz drua,
Duas Jungang wie a Fadschang wuar.
Ach, wiegn tuat er baal nischt meh
Un wuar om finfin Tage hee.



De Geschichte vum Zoppl-Philipp

,»Philipp, sitz ock endlich stille,

Duas is baal me letzter Wille!*
Vuater suat, ,,Mer is es ernst,

" DaB de duas au guar nich lernst!*

Un de Mutter die sieht zu,

Denkt: Ich broch halt mene Ruh!

Meinste, Philipp tuat du heern,

Wie en Vuata wullt belehrn?

A gaunschelt

Un maunschelt,

A troppelt

Un zoppelt

Uffm Stuhle, un er sung.

»Philipp, eech hua jitz genung!

Satt ock, Kinda, satt ock hee,
Duas versteht nu kinner meh:
Jitze sah ber'sch uffm Bilde,
Ach, er schaukelt guar zu wilde,
Und da Stuhl da tit jitz kippm.
Duas kimmt vaun dan ale Wippm.
Noch em Teeschtuch tit er langn,
Hot seech daudrua oufgehangn.
Olles fillt, au noch duas Brot,
Und da Vuata da hot Not.
Mutter, ach, die sieht halt zu:
»Krieg ich hojte keine Ruh?

Nu, da Philipp, da is hee,
Uffm Tische steht nischt meh.

Wuas da Vuata wullte assn,

Duas kuan ma jitz ganz vergassn.
Jedes Bissang Brot und Suppe,
Duas hot Philipp uffm Kuppe.
Suppenschissl is kaputt,

Un de Ellern die huan Wut,

Denn da Magn da is lier.

Nischt gibts meh - duas satt er hier.

De Geschichte vun Hons Storr-in-de-
Luft

Hons, da ging jitz mit seng Ranzn
Doch de Augn tuaten tanzn,

Sag noch Dichn, Wulkn, Baimn,
Wullt dau drobn nischt versaimn,
Sag nich voar die eigne Beine,

Ja, die troppten ganz alleine.

Jeda, da en sieht, da ruffi:

,Jitz kimmt Hons Sag-in-de-Luft!*

Nu kimmt noch da Hund dazu;
Hons da sieht in oller Ruh

In de Luft.

Kinner rufft:

»Hons, dau kimmt a Hund spaziert!*
Wuas passiert?

Krach, dau leegn durcheinander
Hund und Hasang nabernander.

Jitz geht er om Wosser lang

Mit dam Ranzen in der Hand.
Noch em Himml sag er hee,
Schwalbm flugn dau dabee.

Und dau is er immer meh

Zu dam Wosser, satt ock hee.
Doch die Fischang, es seen dreee.
Sagn staunend in Hehe.

Noch a Schritt - und plumps, o je!
Hons fillt in duas Wosser ree.

Die dree Fischang, konnst se sichn.
Mubtn sich dau glei verkrichn.



Hons hutt Gliick: die beidn Manner
Holten Stangn vuan dam Anger,
Huan dann Hons dau rousgefischt;
Da wuar jitze ganz erfrischt!

Satt ock, nu is er ganz nual.

Nei, duas macht en guar nich Spual}!
Wossa trippt em zum Derbormen
Os dann Kleidern, Hoarn und Ormn.
Duas Gesicht duas is ganz nuaB.

Nu duas macht jitz nimmeh Spuaf.

Un die Fischang olle dree

Die seen ganz schnell au dabee,
Tun duas Koppang in de Luft,
Lachn laut und huam gerufft,
So laut, daul} mas hott gehurt.
Und da Ranzn da is furt.

De Geschichte vum Robert, da
furtgeflojn is.

Wenn da Rajn so richtig prasselt
Und duas Wetter ganz vermasselt,
Tun de Kinder drinne bleebm,
Sich daheim de Zeet vertreebm.
Inse Robert aber duchte:

Hojt bleeb ich nich in da Puchte!
Hot sich halt a Schirm genummn
Und is droflen rimgesprungn.

Und da Sturm da bliast ganz schlimm,

Heibt de Baime bale im.

Jitz hot er a Schirm gepackt

Und a Robert eegesackt.

Da (liegt schun so weet dau obm,
Niemand heert en schreen und tobm,
In de Wulkn sti}t er ree,

Und a Hutt sag man nich meh.

Schirm und Robert missn nu
Durch de Wulkn immerzu;
Und da Hutt wuar vurnedrua,
Stifit nu on a Himmel ua.

Wo da Wind se heegeschmissn,
Duas kuan jitze kinner wissn.




